
Governu partisipa iha Konferénsia Internasional kona-ba Luta hasoru Korrupsaun

Governu partisipa iha Konferénsia Internasiondl kona-ba Luta hasoru Korrupsaun, ne’ebé organiza husi
Komisaun Parlamentar Asuntu Konstitusional, Justisa, Administrasaun Publika, Podér Lokal no
Antikorrupsaun. Konferénsia ne’e ho nia tema “Kompromisu Parlamentu nian atu kombate hasoru
korrupsaun — direitu, liberdade no garantia sira versus kombate hasoru korrupsaun”, hala’o iha Salaun

Nobre Ministériu Negoésiu Estranjeiru no Kooperasaun nian, iha loron 2 no loron 3 fulan-fevereiru.

Iha konferénsia ne’e, Ministru Estadu, Koordenaddr Asuntu Administrasaun Estadu no Justisa nian no
Ministru Administrasaun Estatal, Dionisio Babo Soares, sei hola parte iha debate ida kona-ba “Politika
Puablika Prevensaun nian sira no Kombate hasoru Korrupsaun”. Nia mds maka sei taka sesaun Konferénsia

ne’e.

Prezidente Komisaun governamental ba Reforma Lejislativa no Setér Justisa nian, Jorge Manuel Ferreira da
Graca, sei modera sesaun ida kona-ba “Definisaun responsablidade pendl kona-ba titular sira iha kargu
politiku nian sira no Konstituisaun Republika Demokratika Timor-Leste nian“. Prezidente Komisaun Anti -
Korrupsaun, Adérito Pinto Tilman, sei sai moderad6r iha sesaun kona-ba “Kriminalizasaun iha

enrikesimentu ilisitu no Konstituisaun Republika Demokratika Timor-Leste”.

Entre partisipante sira Timor-Leste nian, inklui titular sira kargu aas judisial nian, Membru Parlamentu,
advogadu no profesor universitériu sira. Konvidadu internasional sira husi Indonézia , Nova-Zelandia no
Portugal nian sei hariku debate ne’e ho ninia prespektiva sira ne’ebé la hanesan. Orgnizadér sira iha
objetivu jeral rua ba iha Konferénsia ne’e: dahuluk, “hodi reforsa interese sidadaun sira nian no insentiva
determinasaun husi instituisaun sira ne’ebé kompentete iha prosesu foti desizaun nian no adosaun husi
medida sira ne’ebé destinadu atu previne no foti asaun ne’ebé forte hasoru korrupsaun™, no daruak,
“hasa’e nivel kofiesimentu sidadaun sira nian kona-ba konteidu Konvensaun Nasoins Unidas nian kontra
Korrupsaun no nia relasaun ho orden juridika nasional”. Timor-Leste asina ona Konvensaun ne’e iha tinan
2003 no ratifika ona iha tinan 2009.

Portavés Governu nian, Ministru Estadu Agio Pereira, f6 parabéns ba organizadér sira Konferénsia nian,
hodi hateten katak “Governu ho laran kaman partisipa iha debate semana ne’e nian no simu ho haksolok ba
biban ida ne’e hodi rona péritu sira oin-oin. Haka’as an hodi hamenus korrupsaun no hasa’e aas liu
responsabilizasaun, transparénsia no governasaun ne’ebé di'ak, ne’e mak importante ba dezenvolvimentu
Timor-Leste nian”. REMATA

